
				এই পাতাটির মুদ্রণ সংশোধন করা প্রয়োজন। 
গিরীন্দ্রমোহিনী ও বাংলা-সাহিত্য
ভোরের বেলা উঠলে রবি শত রঙ্গের মেলা ; ইন্দ্ৰধনু-বসনখানি পরেন রাণী-বেলা !
শুভ্র ফেনের অঁfচলখানি গরবেতে ফুলে, কুলে কুলে ছলে দুলে লুটায় পদমূলে ! আমাদের কুটারখানি সমুদ্রের ধারে— মিশিয়ে গেছে জলের রেখা আকাশে ওপারে ।
আঙ্গিনার সম্মুখেতে বিস্তারিত বেলা তরঙ্গিত বালুর স্ত,পে কড়ি-ঝিনুক-মেলা ; ছোট বড় গণ্ডশিলা পড়ে জলের তীরে,— করী যেন করভ সাথে নেমেছে নীল নীরে । আমাদের কুটারখানি সমুদ্রের ধারে— fমশিয়ে গেছে জলের রেখা আকাশে ওপারে ।
ঘন নালী-বনের মাঝে সরু পথের রেখা, সুন্দরী-সমস্তে যেন সিন্দরের লেখা । বাতাস সদা মাতাল যেন উঠে, পড়ে ছুটে,-- নারিকেলের কুঞ্জগুলি আকুল মাথা কুটে ! আমাদের কুটারখানি সমুদ্রের ধারে— মিশিয়ে গেছে জলের রেখা আকাশে ওপারে ।
ধীবরের নেী কাগুলি কালো টিপের মত ঢেউয়ের সাথে লুকোচুরী খেলছে অবিরত ; উপলে রচিত গুহ!—ঢেউয়ের তীব্র বেগে, তারি মাঝে বসে বসে স্বপ্ন দেখি জেগে । আমাদের কুটারখানি সমুদ্রের ধারে— মিশিয়ে গেছে জলের রেখা আকাশে ওপারে ।

